
O CONSOLE 
BAGLINI
O N’À LASCIÒU,
IN PONTA DE PÊ

Martedì 12 de frevâ o l’ea ’n martedì comme tanti. Finîo
l’incontro a-i “Martedì de A Compagna”, se torna a caza.
E, comme tutti i martedì, semmo montæ in machina mi,
mæ mogê e o Baglini, console da Compagna, infaticabile
bibliotecaio che, comm’o fava de longo, doppo ese stæto
in sede a scistemâ in pö de libbri e a fâ tutto quello che
gh’ea da fâ, o vegniva sciù a Paxo pe anâsene a caza, a
San Pê d’Ænn-a, insemme. Niatri trei emo in trio che no
gh’ea de verso de fâne stâ sitti, ma quella seia o Baglini o
l’ea mocco, o se ne stava li senza silâ e, sciben che mi pro-
vava a ponzigiâlo pe çerca de dâghe ’n scrolon, e mæ pa-
rolle scugiavan comme l’ægoa in sciô lepego. Coscì,
primma de saluâlo, gh’ò dito: “Ma comme l’é che t’ê
mocco staseia?” “Ninte” o l’à fæto lê. E poi o n’à contòu

di Franco Bampi


